
 

 
 

HERRIKO KONTSEILUKO ERABAKIA 
ORTZAIZEKO HERRIA 

 
2023ko maiatzaren 2ko bilkura 

 
 

Bi mila eta hogeita hiruko maiatzaren 2an, arratseko zortzian, Ortzaizeko Herri Biltzarra ohi 
bezala deitua izan-eta, legeak behartzen duen kopuruan bildu da, biltzarren ohiko lekuan, 
Jean-Marc OÇAFRAIN auzapeza lehendakari izanik, 
 
Hor zirenak : CASIRIAIN Elena,  DACHAGUER Peio, FALXA Odile, HEGUY Antton, 
GOICOECHEA Iñaki, IDIART Claudine, IÑARRA François, IRIART Jean Claude, JORAJURIA 
Ramuntxo, LEKUMBERRY Xantxo, MATEO Jean François, OÇAFRAIN Jean-Marc, 
PERUSANSENA Elodie 
 
Barkatuak zirenak : AYÇAGUER Elorri, CHAMALBIDE Corinne. 
Bilkurako idazkari izendatua izan da : CASIRIAIN Elena. 
 
Deialdiaren eguna : 2023ko apirilaren 28a 
Afitxatze eguna : 2023ko apirilaren 28a   

 
 

7. ERABAKIA: EUSKAL HIRIGUNE ELKARGOKO HELBIDEEN EGUNERATZEN 
LAGUNTZEKO ZERBITZU BATERATU ETA AMANKOMUNERAKO BAZKIDETZA 

ETA HITZARMENAREN IZENPETZEA 

(8.3 nomenklatura) 
 

Frantziako 2022ko otsailaren 21eko 2022—217 legeak (Ioi 3DS) diferentziazioari, 
deszentralizazioari eta deskontzentrazioari buruzkoa, helbideen kudeaketa Herrien 
eskumenekoa dela dio. Zirkulazioari irekiak diren bide publiko eta pribatuak izendatzera eta 
zenbakitzera behartzen ditu. Helbideratzea Base Adresse Locale (BAL) deituriko 
estandarraren arabera zehaztua da. Herri bakoitzaren BAL delakoak Frantzes estatuaren datu 
base nazionala elikatzen du. 

 

Helbideak egunera atxikitzea zerbitzu eta politika publikoen eramateko garrantzitsua da, baita 
bertako herritar eta enpresentzat. BAN deituriko Frantziako datu base nazionala Open Data 
modukoa denez, helbideak erabili behar duen orok erabil dezake: sorospen zerbitzuak, posta 
banaketa zerbitzuak, erakunde publikoak, enpresa pribatuak eta abar. Erreferentziazko datu 
base hartan helbideak egunera atxikitzearen helburua da administrazio ekintzen gardentasuna 
eta sinplifikazioa ahalbidetzea. 

 

Helbideen gaiak duen garrantziaz jabeturik, Euskal Hirigune Elkargoak lurraldeko herriak lan 
horretan laguntzea erabaki du, sostengu metodologiko eta tekniko batekin. 

 



Hain zuzen, Euskal Hirigune Elkargoak laguntza eskatu duten herriak laguntzen ditu beren 
tokiko datu basea Frantziako datu base nazionalera hedatzen. 

Elkargoko herrien gehiengo batek laguntza hori eskatu dio elkargoari. Gure herriaren azalera 
eta helbideen historia direla-eta, lan gaitza eta konplexua izan denez, helbide berrien lehen 
zerrenda bat adostu da eta hedatu. 

 

Auzapezak zehaztu du Ortzaizeko helbideak Frantziako BAN datu basera igorri zirela 2022ko 
uztailaren 6an. 

 

Bizkitartean, eraikuntza berriak egin ahala, bideak ere aldatzen dira eta herriak, berak baitu 
helbideen eskumena, helbide horien eguneratzea zorrozki egin behar du. 

 

Helbideen segipenean eta eguneratzean herrien laguntzeko, Euskal Elkargoak zerbitzu 
amankomun bat sortzea proposatzen du helbideen eguneratze lanentzat. 

 

Zerbitzu horren eskaintzeko, Euskal Hirigune Elkargoak berak garatu eta finantzatutako 
Lurralde Informazio tresna eskura ezarri behar du batetik, eta helbideratze lanetan laguntza 
tekniko eta metodologikoa eskainiko duen langile baten bateratzea eskatzen du bestetik. 
Tresna horretan helbideen sortzea eta eguneratzea herriko langile batek eginen du, zeinak 
aitzinetik formakuntza bat egina izanen baitu. 

 

 

Honakoak dira helbideen eguneratzeko zerbitzu amankomunaren eginkizunak: 

Helbideen eguneratzeko zerbitzu amankomunak laguntza tekniko eta metodologikoarekin 
lagunduko ditu herriak: 

 

Laguntza metodologikoa: 

 

- helbideen lehen bertsioaren egiteko eta eguneratzeen egiteko, zerbitzuaren laguntza 
duten herrien artean adostu helbideratze doktrinaren aplikatzea; laguntza duten eta 
honako hitzarmena izenpetu duten herriei eman zaien metodologia gidaren 
eguneratzea; arauei buruzko azalpenak eta lurraldean dauden hiru hizkuntzen 
erabilpenari buruzkoak (euskara, gaskoina eta frantsesa); 

- Frantzia mailako behaketa: helbideratzeen zuzenbide eta teknika bilakaeren segipena, 
solaskide lehenetsiaren posizionamendua, Frantziako eragileengandik ezagutua; 
Herriak laguntzen dituzten beste lurralde erakundeekin helbideei buruzko sare 
teknikoetan parte hartzea (esperientzia trukaketa, praktika egokiak, adituen 
ekarpenak) 

 

Laguntza teknikoa: 

- Eguneratze tresnaren funtzionamendua, eta Frantzia mailako Datu Baserako hedapen 
prozesua behar bezala egiten direla zaintzea  

- Tresna beharren arabera teknikoki egokitzeko aukera, 



- ahalmen tekniko, kontratuzko eta finantzazkoen arabera, Euskal Elkargoaren tresna 
beste Herri batzuenekin bateragarri izateko lan egitea (adibidez, eraikitzeko baimenen 
kudeaketa) 
 
 

Herrien formakuntza eta tresnaren erabiltzaile kontuen kudeaketa 

(formakuntza jarraikia, herrietako langileen mugimenduak kontutan harturik) 

 

Formakuntzaren ondotiko laguntza tekniko eta metodologikoa (Herrien eskaeraren 
araberako laguntza sistema jarraikia, gida-liburuxken sortzea eta aberastea, tutorialak, ohiko 
galderak) 

 

Helbideratzearekin interesa duten eragileekin koordinazioa (Suhiltzaileak, DGFIP, 
Fibre64, Elkargoko hizkuntza politika saila, Elkargo barneko helbideen erabiltzaileak 
(hondakinen bilketa, fiskalitatea, ura, ADS), Herrien artean, amankomunean edo mugan 
dituzten bideentzat) 

 

Zerbitzu amankomunaren gidaritza, helbideratze proiektuaz arduratzen den Lurralde 
Informazio zerbitzu buruaren ardura da. Herriek dute, beren eskumena dela-eta, helbideen 
eguneratzea egiten. 

 

Langile bateratuak erabiltzaile kontuen kudeaketa eginen eta tresnarako formakuntzak 
emanen dituenez, Euskal Elkargoak zerbitzuan bazkide diren Herriei urririk eskura ezarriko die 
bere SIG datuen kontsultatzeko tresnarako sarbidea, baita oinarrizko datuak ere (aire eta 
satelite argazkiak, plano-fondoak, katastroa). 

 

Formakuntza oro, laguntza bereziak, herrietako datuen argitaratzea eta txertatzea langile 
bateratu horrek soilik egiten ahalko ditu. Zerbitzu horiek SIG amankomun baten eskaintza 
batean ematen ahalko dira, etorkizunean, eta bateratzearen eskema zuzentzaileak finkatutako 
esparruan. 

 

Hitzarmen bidezko bazkidetza 2023ko urtarrilaren 1etik goiti 

 

2023ko urtarrilaren 1etik goiti, helbideen eguneratze sistema amankomuneko bazkide izateko, 
Herriek urte saria ordaindu beharko dute. 

Herriaren eta Euskal Elkargoaren arteko elkar-engaiatzea hitzarmen bidez finkatu behar da. 

Hitzarmenak iraupen mugagabea du, eta bi aldeek onartuz gero, emendakin bidez egokitzen 
ahalko da. Alde bakoitzak kontratua bertan behera alde-bakarrez uzteko eskubide osoa du. 

Bazkidetza edozein momentutan egin dezake herriak. Bazkide saria urtekoa da. Urtero herriko 
biztanleriaren arabera egokituko da, kopuruek maila batetik bestera pasatzea eragiten badute. 

Gaur egun beren SIG zerbitzu amankomunean helbideen eguneratzeko tresna duten Hego 
Lapurdi Lurralde Eremuko 12 herrieen bazkidetza sariak berezitasun hori kontuan hartzen du. 
Honela, laguntza metodologikoa eta proiektu koordinazio fakturatuko zaizkie. 



 

Auzapezak Herri Biltzarrari jakinarazi dio bazkidetzaren urteko saria 500 eurokoa dela, 500 
eta 1999 biztanle artean duten herrientzat. 

Ikusirik, Frantziako 2022ko otsailaren 21eko 2022—217 legea (loi 3DS), herri guztiei, zein izan 
ere beren neurria, helbideen eskumena aitortzen eta leku nola bide pribatu eta publikoak 
izendatzeko, eta hauen zenbakitzeko beharmendua ezartzen diena; 

Ikusirik, Frantziako publikoaren eta administrazioaren harremanen kodeko L. 321—4 artikulua, 
bideen izendapena eta etxe eta bestelako eraikuntzen zenbakitzeari buruzko datuak herriek 
eskura ezarri behar dituztela dioena; 

Ikusirik, Frantziako 2016ko urriaren 7ko Errepublika digital baten aldeko 2016-1321 legea, 
Datu Base Nazionala frantses errepublikaren erreferentziazko 9 datu baseen artean kokatzen 
duena, 2020ko urtarrilaren 1etik lizentzia irekian, eta 3DS legean erabiltzaileentzako 
erreferentziazko datu base bezala izendatzen dena; 

Ikusirik, Frantziako Lurralde Kolektibitateen Kode Orokorreko L.5211-4-2 artikulua, eskumen 
transferituez aparte, herrien arteko erakunde publiko batek eta horretan bazkide diren herri 
zenbaitek zerbitzuak amankomunean garatzeko gaitasuna dutela dioena; 

Ikusirik, 2022ko abenduaren 10eko Elkargoko Batzorde Nagusiaren OJ 39 aho batez hartu 
erabakia, helbideen eguneratzeko laguntza zerbitzu amankomun baten sortzeko; 

Ikusirik, honi erantsia zaion Euskal Hirigune Elkargoarekin izenpetu beharreko hitzarmena, 
helbideen eguneratzeko sistema bateratu amankomuneko zerbitzuko bazkide izateko. 

Auzapezaren azalpenak entzun eta eztabaidaturik, Herri Biltzarrak: 

- ONARTU DU,  helbideratzeen eguneratzeko sistema amankomuneko bazkide izatea 
erantsia den hitzarmenak finkatu baldintzetan, hots elkargoko tresna digital baten 
eskura ezartzea, eta laguntza teknikoa, metodologikoa eta koordinazioa emateko 
langile baten bateratzea aurreikusten dituena, urtean 500 euroko sari baten truke. 
-  BAIMENA EMAN DIO, Auzapezari edo bere ordezkariari, Euskal Hirigune 
Elkargoarekiko hitzarmen horren izenpetzeko. 

 
Kide kopurua : 15 
Hor zirenen kopurua : 13 
Balizko boz kopurua : 13 
ALDE : 14 
KONTRA : 0 
ABSTENTZIO : 0 
 
Hala erabakia, gaineko egun, hilabete eta urtean. Bertaratu diren kideek sinatu dute 
erregistroan. Araberatasunez ziurtatu erabakia. 
Betegarria bilakatu den akta,  
 
 
 
 ORTZAIZEn, 2023ko maiatzaren 2an  
 Auzapeza, 
 Jean-Marc OÇAFRAIN 
 
2023/05/11an publikatu edo notifikatu ondoan, 
Eta Prefeturan pausatu ondoan 2023/05/11an.  


